
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐱᔭᕐᓃᑦᑐᓄᑦ ᑐᓂᔭᖓᑦ ᑖᒃᑯᓄᖓ ᓄᓇᕗᒥ 
ᐸᕐᓇᐃᔨᓄᑦ  

ᑎᑎᕋᕆᐊᓐᖓᖅᓯᒪᔪᑦ ᓄᓇᕗᒥ ᓄᓇᐃᑦ ᐊᑐᖅᑕᐅᓂᒃᓴᖏᓐᓄᑦ ᐸᕐᓇᐅᑎᓂᒃ ᐱᔭᕐᓃᑦᑐᓄᑦ 
ᑲᑎᒪᓂᖅ:  

ᖃᓄᐃᓕᖓᓂᖓ 

ᒪᐃ 2014-ᒥ, ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (ᑲᑎᒪᔩᑦ) ᑐᓂᓯᓚᐅᕐᒪᑕ ᑎᑎᕋᖅᓯᒪᔪᓂᒃ ᑖᒃᑯᓄᖓ 
ᓄᓇᕗᒥ ᐸᕐᓇᐃᔨᓄᑦ ᓈᓚᒃᑎᑦᓯᓂᖃᖅᑎᓪᓗᒋᑦ ᑖᒃᑯᓂᖓ ᓄᓇᕗᒥ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ, 
ᓇᓗᓇᐃᔭᐃᔪᑦ ᐊᑑᑎᖃᖅᑐᓂᒃ ᐊᒻᒪ ᐱᓕᕆᐊᒃᓴᖏᓐᓂᒃ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᒪᓕᒡᓗᒍ ᓄᓇᕗᒥ 
ᓄᓇᑖᕐᓂᕐᒧᑦ ᐊᖏ ᕈᑏᑦ ᐊᒻᒪ ᐃᓱᒫᓘᑎᒋᔭᖏᑦ ᑲᑎᒪᔨᑦ ᐱᓪᓗᒋᑦ ᑖᒃᑯᐊ 2011/2012 
ᑎᑎᕋᕆᐊᓐᖓᖅᑕᐅᔪᑦ.  ᕿᒥᕐᕈᓚᐅᖅᑐᑎᒃ ᐋᖅᑭᒋᐊᖅᑕᐅᓯᒪᔪᓂᒃ 2014-ᒥ ᑎᑎᕋᕆᐊᓐᖓᖅᑕᐅᔪᑦ, ᑖᒃᑯᐊ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ ᑲᑎᖅᓱᐃᓯᒪᔪᑦ ᐊᑐᓕᖁᔭᐅᔪᓂᒃ ᐅᖃᐅᓯᖃᕈᑕᐅᓂᐊᕐᓗᑎᒃ 
ᑕᒡᕙᓂ ᑎᑎᕋᕆᐊᓐᖓᖅᓯᒪᔪᑦ ᓄᓇᕗᒥ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐃᓂᕐᒧᑦ ᑲᑎᒪᓂᕐᒥ ᐃᖃᓗᖕᓂ ᔫᓂ 
23-26, 2015.   

ᓄᓇᕗᒥ ᐆᒪᔪᔨᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐊᑐᓕᖁᔭᖏᑦ 

ᐅᑎᖅᑕᖅᑐᓄᑦ ᑎᖕᒥᐊᓄᑦ ᑭᖑᕙᕆᐊᕈᑏᑦ 

ᑎᑎᕋᖅᓯᒪᓂᐊ 2.1.1 ᐊᒻᒪ ᓇᓗᓇᐃᖅᓯᔾᔪᑦ 2 ᑖᒃᑯᓇᓂ ᑎᑎᕋᕆᐊᓐᖓᖅᓯᒪᔪᑦ ᓄᓇᕗᒥ ᓄᓇᐃᑦ 
ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂ ᐊᒻᒪ ᑎᑎᕋᖅᓯᒪᓂᐊ 2.1.1 ᐊᓯᐊᒎᕈᑕᐅᔪᓐᓇᖅᑐᑦ ᐊᒻᒪ ᐊᑐᓕᖁᔭᐅᔪᑦ 
ᑎᑎᕋᖅᓯᒪᔪᑦ ᓇᓗᓇᐃᔭᐃᔪᑦ ᐊᑎᖅᑕᖅᑐᓄᑦ ᑎᖕᒥᐊᓄᑦ ᐅᑎᕆᐊᕈᑕᐅᔪᑦ, ᐊᑐᓕᖁᔭᖏᑦ ᑲᓇᑕᒥ ᐊᕙᑎᓕᕆᔨᒃᑯᑦ, 
ᐃᑲᔪᖅᓱᐃᔾᔪᑎᒃᓴᑦ ᐃᒫᓂ ᐊᒻᒪ ᓄᓇᒥᐅᑕᕐᓄᑦ ᑎᖕᒥᐊᓄᑦ.  ᒪᕐᕉᒃ ᐅᑎᕆᐊᕈᑕᐅᔫᒃ, (ᐃᒫᓂ ᑎᖕᒥᐊᑦ (ᐃᓘᓐᓇᑎᒃ 
ᑎᖕᒥᐊᑦ)” ᐊᒻᒪ “ᐃᒪᕐᒥᐅᑕᐃᑦ ᐅᑎᕆᐊᕈᑕᐅᔪᑦ (ᐅᑭᐅᖅᑕᖅᑐᕐᒥᐅᑦ ᖃᖁᓪᓗᖏᑦ)”, ᐃᓱᓕᑦᑕᕈᑕᐅᖕᒪᑕ ᓄᐊᓄᑦ 
(ᒪᑦᓯᑦᑕᐅᑎᓄᑦ) ᐊᒻᒪ ᐃᓱᒪᒋᔭᐅᔪᑦ ᑰᑕᖃᕆᐊᖃᕋᑎᒃ ᐃᓱᓕᑦᑕᕐᕕᓖᑦ.  ᒪᓕᒡᓗᒍ ᑎᑎᕋᖅᓯᒪᓂᐊ  5.6.48  ᑖᒃᑯᓇᓂ 
ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ, ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐋᖅᑭᒃᓯᔪᓐᓇᖅᑐᑑᔪᑦ, 
ᐋᖅᑭᒋᐊᕆᔪᓐᓇᖅᑐᑑᔪᑦ ᐅᕝᕙᓘᓐᓃᑦ ᐲᖅᓯᓗᑎᒃ ᖃᖓᐅᓕᕌᖓᑦ ᐊᒻᒪ ᑕᐃᒪᓐᓇᐃᒋᐊᖃᕈᑎᒃ, ᑰᑕᖃᓐᖏᑦᑐᓂᒃ 
ᐃᓱᓕᑦᑕᕐᕕᓕᐅᕐᓗᑎᒃ ᐊᓐᖑᑕᐅᒐᓱᐊᕐᓂᖏᓐᓄᑦ ᓄᓇᕗᒥ ᓄᓇᑖᕐᕕᐅᓯᒪᔪᓂ.  ᐃᓕᑕᕆᓯᒪᒐᓗᐊᖅᑐᒍ 
ᐅᓄᖅᓯᒋᐊᑐᐃᓐᓇᕆᐊᖃᕐᓂᖏᑦ ᐱᔭᐅᒐᓱᐊᓐᖏᑦᑐᑦ ᐱᔭᐅᓂᖏᑦ, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐃᓱᒫᓘᑎᖃᕐᒪᑕ ᐊᒃᑐᐃᒐᔭᕐᓂᖏᓐᓂᒃ ᑕᒪᒃᑯᐊ ᓱᓇᒃᑯᑖᑦ ᑮᓇᐅᔭᓕᐅᕋᓱᐊᖅᑐᓄᑦ ᐃᖃᓗᒐᓱᐊᖅᑎᓄᑦ ᓄᓇᕗᒥ, 
ᐱᓗᐊᖅᑐᒥ ᑕᕆᐅᕐᒥ ᐃᖃᓗᒐᓱᐊᕐᓂᕐᒧᑦ.  ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᓇᓗᓇᐃᖅᓯᓯᒪᔪᑦ  ᓄᓇᓂ 
ᐃᖃᓗᒐᓱᐊᕐᓃᑦ  ᑕᕆᐊᑉ ᐃᒪᖏᓐᓂ ᓄᓇᑖᕐᕕᐅᓯᒪᔪᓂ (ᑕᒪᒃᑯᐊ ᐃᒪᐃᑦ ᖃᓂᒋᔭᖏᓐᓃᑦᑐᑦ ᓄᓇᕗᑦ ᑕᑭᓂᖃᖅᑐᑎᒃ 
12-ᒪᐃᓕ ᑲᓇᐅᑉ ᐃᒪᖁᑎᐊᑕ ᑭᒡᓕᐊᓄᑦ).  ᐃᖃᓗᓕᕆᓂᖅ ᓄᓇᕗᒥ ᓄᓇᑖᕐᕕᐅᓯᒪᔪᓂ ᐊᑐᖅᑕᐅᒍᒪᑦᓯᐊᕐᒪᑦ 
ᓄᓇᕗᒥ ᓄᓇᓕᐅᔪᓄᑦ, ᑖᒃᑯᓄᖓ ᓄᓇᕗᒥ ᒐᕙᒪᓄᑦ, ᐃᖃᓗᓕᕆᔨᑦ, ᐃᒪᕐᒥᐅᑕᓕᕆᔩᓪᓗ, ᓄᓇᕗᑦ ᑐᓐᖓᕕᒃ ᑎᒥᖓᑦ 
ᐊᒻᒪ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ.    ᑲᔪᖏᓴᐃᓗᓂ ᐱᕙᓪᓕᐊᑎᑦᓯᓂᕐᒧᑦ ᐊᒻᒪ ᒪᓕᒡᓗᒋᑦ ᑐᓐᖓᕕᒋᔭᖏᑦ 
3 ᐊᒻᒪ ᑎᑎᕋᖅᓯᒪᓂᐊ 4 ᑖᒃᑯᓇᓂ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᓂᓯᓂᕐᒧᑦ ᐊᑐᐊᒐᖏᑦ 
ᑮᓇᐅᔭᓕᐅᕈᑎᖃᕐᓗᓂ ᐃᖃᓗᒐᓱᐊᕐᓂᕐᒧᑦ, ᑖᒃᑯᐊ ᑲᑎᒪᔩᑦ ᐋᖅᑭᒃᓯᓯᒪᔪᑦ ᐊᕐᐹᒍᑕᒫᑦ ᕿᑭᖅᑖᓗᖕᒥ 
ᖃᐅᔨᓴᕈᑕᐅᔪᒃᓴᓂᒃ ᐃᖃᓗᒐᓱᐊᖅᑕᐅᔪᓐᓇᕐᒪᖔᑕ ᖃᓕᕋᓖᑦ 100 ᑕᓐ ᐃᖃᓗᒐᓱᐊᖅᑕᐅᔪᓐᓇᖅᑐᑦ ᓄᓇᕗᒥ 
ᓄᓇᑖᕐᕕᐅᓯᒪᔪᓂ.  ᑖᒃᑯᐊ ᑐᓂᐅᖅᑲᐃᓃᑦ ᐲᖅᑕᐅᒐᔭᖅᑐᑦ ᑕᒡᕙᓐᖓᑦ ᐊᒡᒍᖅᓯᒪᓂᐊᓂᒃ 0A ᐊᒻᒪ ᐊᓯᖏᓐᓄᑦ 
ᓄᒃᑎᖅᑕᐅᔪᓐᓇᖏᑦᑐᑦ ᑕᕆᐅᕐᒧᑦ. ᓇᓗᓇᐃᕈᑎ 1 ᑕᑯᓴᐅᑎᑦᑎᔪᖅ ᑕᒪᒃᑯᐊ ᐅᑎᖅᑕᖅᑐᑦ ᑎᖕᒥᐊᑦ ᐃᓂᖏᑦ ᑖᒃᑯᐊ 

ᑲᓇᑕᒥ ᐊᕙᑎᓕᕆᔨᒃᑯᑦ ᐊᑐᓕᖁᔨᓯᒪᔪᑦ 60km ᐃᖃᓗᒐᓱᐊᕈᑏᑦ (ᑕᑭᔪᑯᑖᑦ ᓂᒃᓯᓖᑦ ᐊᒻᒪ/ᐅᕝᕙᓘᓐᓃᑦ ᓄᓗᐊᑦ 
(ᒪᑦᓯᑦᑕᐅᑏᑦ). ᑕᒪᒃᑯᐊ ᐊᖏᓂᖅᓴᖏᑦ ᐃᓂᐅᔪᑦ ᐸᔾᔭᕐᓘᑎᓯᒪᖕᒪᑕ ᖃᐅᔨᓴᐃᔪᓂᒃ ᐃᖃᓗᒐᓱᐊᖅᑕᐅᔪᓐᓇᕐᒪᖔᑕ 
ᐊᑯᑭᑦᑑᒥ ᖃᓕᕋᓖᑦ ᓄᓇᕗᒥ ᓄᓇᑖᕐᕕᐅᓯᒪᔪᓂ ᐊᒻᒪ ᐊᒃᑐᐃᔪᓐᓇᖅᑐᑎᒃ ᕿᑭᖅᑖᓘᑉ ᖃᔨᓴᐃᓂᕐᒧᑦ 
ᐃᖃᓗᒐᓱᐊᕈᓐᓇᖅᑕᖏᓐᓂᒃ.  ᓄᓇᕗᒥ ᓄᓇᓕᐅᔪᑦ ᖃᐅᔨᓴᕐᓂᖃᒻᒪᕆᒃᑐᑦ ᐃᖃᓗᒃᑕᐅᔪᓐᓇᕐᒪ,ᖔᑕ ᐅᕝᕙᓘᓐᓃᑦ 
ᐃᓚᓕᕈᒪᓯᒪᔪᑦ ᒫᓐᓇᒫᖅ ᐃᖃᓗᒐᓱᐊᖅᑕᐅᔪᓐᓇᕐᒪᖔᑕ ᖃᐅᔨᓴᕐᓂᒃᑯᑦ ᐃᓚᐅᒍᒪᔪᑦ ᐃᓚᖃᖅᑐᑦ, ᕿᑭᖅᑕᕐᔪᐊᑦ, 
ᑲᖏᖅᑐᒑᐱᒃ, ᐊᐅᓱᐃᑦᑐᖅ, ᒥᑦᑎᒪᑕᓕᒃ, ᐃᒃᐱᐊᕐᔪᒃ, ᖃᐅᔨᓱᐃᑦᑐᖅ, ᐅᖅᓱᖅᑑᖅ ᐊᒻᒪ ᑰᒑᕐᔪᒃ.  ᑕᒪᑐᒪ ᖄᖓᒍᑦ, 
ᐃᓚᖏᑦ ᓄᓇᓖᑦ ᓲᕐᓗ ᓴᓪᓕᖅ ᖃᐅᔨᓴᕈᑎᖃᕈᒪᓯᒪᔪᑦ ᐃᖃᓗᒐᓱᐊᕐᓂᕐᒧᑦ ᑕᕆᐅᕐᒥ, ᐊᒃᑐᐃᔪᓐᓴᕐᒥᔪᑦ 
ᐃᓱᓕᑦᑕᕐᕕᓕᐅᕈᑕᐅᓯᒪᔪᓂᒃ. 

ᐃᓱᒪᒃᓴᖅᓯᐅᕈᑎᒋᓪᓗᒋᑦ ᖁᓛᓃᑦᑐᑦ, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ ᐊᑐᓕᖁᔨᓯᒪᔪᑦ ᑖᒃᑯᐊ 
ᓄᓇᕗᒥ ᐸᓇᐃᔩᑦ ᐲᖅᓯᖁᓪᓗᒋᑦ ᐃᖃᓗᒐᓱᐊᕈᑎᓂᒃ ᐃᓱᓕᑦᑕᕐᕕᖃᖅᑐᓂᒃ ᖁᓛᓂ ᑎᑎᕋᕆᐊᓐᖓᖅᑕᐅᓯᒪᔪᓂᒃ 
ᓄᓇᕗᒥ ᓄᓇᐃᑦ ᐊᑐᖅᑕᐅᓂᒃᓴᖏᓐᓄᑦ ᐸᕐᓇᐅᑎᓂ, ᓴᖅᑭᑎᑦᓯᔾᔪᑕᐅᓂᖏᓐᓄᑦ ᑰᑕᖃᓐᖏᑦᑐᑦ ᐃᓱᒪᓕᑦᑕᕐᕕᖏᓐᓄᑦ 
ᐊᖏᕈᑕᐅᓯᒪᓐᖏᑦᑐᑦ ᑖᒃᑯᓄᖓ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ.  ᒪᓕᒃᑐᒍ ᑎᑎᕋᖅᓯᒪᓂᐊ 5.3.3 
ᑖᒃᑯᓇᓂ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐃᓱᒪᓕᐅᕈᑎᖓᑦ 
ᐃᓱᓕᑦᑕᕐᕕᓕᐅᕈᓐᓇᖅᑐᑦ ᑭᓯᐊᓂ ᒪᑯᐊ ᓇᓗᓇᐃᖅᑕᐅᒃᐸᑕ (ᐃ) ᐊᑐᖅᑐᒥᒃ ᐱᐅᓱᐊᕈᑎᒃᓴᖃᖅᐸᑕ; (ᐅ) ᑐᓂᓯᒃᐸᑕ 
ᐱᔾᔪᑎᒃᓴᓂᒃ ᒪᓕᒃᑕᐅᒋᐊᖃᕐᓂᖏᓐᓄᑦ ᐋᑎᑯ 5 ᐊᒻᒪ ᐋᑎᑯ 40;  ᐅᕝᕙᓘᓐᓃᑦ (ᐊ) ᐱᑕᖃᕈᑕᐅᓂᐊᖅᐸᑦ 
ᐋᓐᓂᐊᖅᑕᐃᓕᒪᔾᔪᑎᒃᓴᓄᑦ ᐅᕝᕙᓘᓐᓃᑦ ᐊᑦᑕᕐᓇᖅᑕᐃᓕᔾᔪᑎᒃᓴᓄᑦ.  ᓱᓕ, ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖅᑎᖏᑦ ᐊᑐᓕᖁᔨᔪᑦ ᑖᒃᑯᐊ ᑲᓇᑕᒥ ᐊᕙᑎᓕᕆᔩᑦ ᐱᓕᕆᖃᑎᖃᕐᓗᑎᒃ ᐊᐅᓚᑦᓯᓂᕐᒧᑦ ᐃᑲᔪᖅᑎᒌᒃᑐᓂᒃ 
ᐊᒻᒪ ᓴᓇᕝᕕᒡᔪᐊᓂᒃ ᐅᓄᖅᓯᒋᐊᖁᓪᓗᒋᑦ ᖃᐅᔨᒪᔭᐅᒋᐊᕐᓂᖏᑦ ᐱᔭᐅᒐᓱᐊᓐᖏᑦᑐᑦ ᑎᖕᒥᐊᑦ ᐱᔭᐅᓂᖏᓐᓄᑦ ᓄᓇᕗᒥ 
ᐃᖃᓗᒐᓱᐊᕐᓂᕐᒧᑦ, ᑐᑭᓯᐅᒪᓕᒃᑲᓐᓂᕈᑎᒃᓴᓂᒃ ᐃᓪᓗᒋᑦ ᑎᖕᒥᐊᑦ ᐱᔭᐅᒐᓱᐊᕋᑎᒃ ᐱᔭᐅᔪᑦ ᐅᓄᕐᓂᖏᑦ ᓄᓇᕗᒥ ᐊᒻᒪ 
ᐃᓱᒪᒃᓴᖅᓯᐅᕈᑎᒋᓂᐊᕐᓗᒋᑦ ᐊᓯᖏᑦ ᐃᒪᕐᒥᐅᑕᑦ ᑎᖕᒥᐊᑦ ᐱᔭᐅᒐᓱᐊᕋᑎᒃ ᐱᔭᐅᔪᑦ ᐊᔪᓐᖏᔾᔪᑕᐅᒐᔭᖅᑐᑦ 
ᐃᖃᓗᒐᓱᐊᖏᓐᓇᕈᓐᓇᕐᓂᕐᒧᑦ. 

ᑐᒃᑐᐃᑦ ᐃᓂᖏᑦ 

ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᖁᕕᐊᓲᑎᖃᓚᐅᖅᑐᑦ ᑕᑯᔭᕆᐊᒃᓴᖅ ᑖᒃᑯᓂᖓ 2014 
ᑎᑎᕋᕆᐊᓐᖓᖅᓯᒪᔪᓂᒃ ᓄᓇᕗᒥ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ ᐃᓕᑕᖅᓯᓯᒪᓂᖏᓐᓄᑦ 
ᐱᒻᒪᕆᐅᓂᖏᓐᓂᒃ ᑐᒃᑐᐃᑦ ᕿᑐᓐᖏᐅᕐᕕᖏᑦ, ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ ᓱᓕ 
ᐃᓱᒫᓘᑎᖃᖅᑐᑦ ᓴᐳᔾᔭᐅᓯᒪᑦᓯᐊᖏᓗᐊᕐᓂᖏᓐᓄᑦ ᑕᒪᒃᑯᐊ ᐃᓂᐅᔪᑦ.  ᑖᒃᑯᐊ ᐊᔾᔨᐅᖏᑦᑐᒃᑯᑦ ᐊᐅᓚᑕᐅᓂᖃᕆᐊᓖᑦ 
ᓄᓇᐃᑦ ᐊᑐᖅᑕᐅᓂᒃᓴᖏᓐᓄᑦ ᑎᒃᑯᐊᖅᑕᐅᓯᒪᔪᑦ ᑐᒃᑐᐃᑦ ᕿᑐᓐᖏᐅᕐᕕᖏᑦ ᐊᒻᒪ ᓄᕐᕋᖃᕐᕕᖏᑦ ᓇᓗᓇᐃᖅᑕᐅᓯᒪᔪᑦ 
ᐅᔭᕋᖕᓂᐊᒐᒃᓴᖃᒻᒪᕆᓂᖏᓐᓂᒃ ᓈᒻᒪᓐᖏᓗᐊᕐᒪᑕ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᓐᓄᑦ.  ᑕᒪᑐᒪ 
ᖄᖓᒍᑦ, ᑖᒃᑯᐊ ᑎᑎᕋᕆᐊᓐᖓᖅᓯᒪᔪᑦ ᓄᓇᕗᒥ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂ ᐃᓕᑕᖅᓯᓯᒪᓐᖏᒻᒪᑕ 
ᐊᖅᑯᑕᐅᕙᒃᑐᓂᒃ ᓄᓇᒥᐅᑕᕐᓄᑦ ᐅᑎᖅᑕᖅᑐᓄᑦ ᑐᒃᑐᓄᑦ ᐅᐸᐅᑎᒐᓱᐊᖅᑎᓪᓗᒋᑦ ᕿᑐᓐᖏᐅᕐᕕᖕᒥᓄᑦ.  
ᐃᓂᒋᓐᖏᑕᖏᓐᓅᖅᐸᑕ ᐸᕐᕕᓴᒃᑕᐅᓂᕐᒧᑦ ᐊᖅᑯᑎᐊ, ᑐᒃᑐᓄᑦ ᕿᑐᓐᖏᐅᖅᑐᓄᑦ 
ᓂᕿᒃᓴᖅᓯᐅᕐᕕᖃᓐᖏᓐᓂᖅᓴᐅᔪᓐᓇᕐᒪᑕ ᐊᒻᒪ ᐊᓯᖏᓐᓂᒃ ᐆᒪᔪᖃᑐᐃᓐᓇᕆᐊᖃᖅᑐᑦ ᑐᒃᑐᒐᓱᐊᖅᑐᓂᒃ 
ᐊᒃᑐᐃᔪᓐᓇᖅᑐᓂᒃ ᐅᓄᕐᓂᖏᓐᓂᒃ ᑐᒃᑐᐃᑦ.  ᐅᖃᐅᓯᐅᖕᒪ ᑎᑎᕆᐊᓐᖓᖅᓯᒪᔪᓂ ᓄᓇᕗᒥ ᓄᓇᐃᑦ 
ᐊᑐᖅᑕᐅᓂᐊᓂᕐᒧᖏᓐᓄᑦ ᐸᕐᓇᐅᑎᓂ, ᐊᒻᒪ ᐃᑲᔪᖅᓱᖅᑕᐅᓪᓗᑎᒃ ᓄᓇᕗᑦ ᒐᕙᒪᖏᓐᓄᑦ ᐊᒻᒪ ᐱᖓᓱᓄᑦ 
ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᓄᑦ, ᑐᒃᑐᐃᑦ ᐊᒻᒪ ᓄᕐᕋᖏᑦ ᐃᒃᐱᒍᓱᒻᒪᕆᖕᒪᑕ 2ᐊᒡᕕᓴᒃᑕᐅᑎᓪᓗᒋᑦ 
ᐃᕐᓂᐅᕐᕕᖏᑦ ᐊᒻᒪ ᓄᕐᕋᖃᕐᕕᖏᑦ.  ᐸᒡᕕᓴᐃᓂᖅ ᑕᒪᒃᑯᐊ ᕿᑐᓐᖏᐅᖅᑎᓪᓗᒋᑦ ᐊᒃᑐᐃᒻᒪᕆᒍᓐᓇᕐᒪᑦ ᑐᒃᑐᐃᑦ 
ᓂᕿᒃᓴᖅᓯᐅᕐᕕᖏᓐᓂᒃ ᐅᕝᕙᓘᓐᓃᑦ ᒥᑭᓪᓕᕚᓪᓕᕈᓐᓇᕐᒪᑕ ᓂᕆᓂᕆᕙᒃᑕᖏᑦ ᑕᐃᒪᐃᑉᐸᑦ, 

ᐃᒻᒧᖃᓐᖏᓐᓂᖅᓴᐅᔪᓐᓇᕐᒪᑕ ᐊᒻᒪ ᓄᕐᕋᐃᑦ ᑐᖁᕋᕐᓂᖅᓴᐅᓗᑎᒃ.  ᑲᑎᑉᐸᑕ ᑕᒪᒃᑯᐊ ᐊᒃᑐᐃᔪᓐᓇᖅᑐᑦ ᖃᖓᐅᓕᖅᐸᑦ 
ᐊᖏᔪᓂᒃ ᐊᒃᑐᐃᓯᒪᔪᓐᓇᕐᒪᑕ ᑐᒃᑑᖃᑎᒌᒃᑐᓂᒃ. 

ᐊᔾᔨᐅᖏᑦᑐᒃᑯᑦ ᐊᐅᓚᑦᓯᓂᕐᒧᑦ ᑎᒃᑯᐊᖅᓯᓂᖅ ᑎᒃᑯᐊᖅᑕᐅᓯᒪᔪᑦ ᕿᑐᓐᖏᐅᕐᕕᒻᒪᕆᖏᓐᓄᑦ ᐊᒻᒪ ᓄᕐᕋᖃᕐᕕᐅᔪᓄᑦ 
ᓇᓗᓇᐃᖅᑕᐅᓯᒪᔪᑦ ᐅᔭᕋᖕᓂᐊᒐᒃᓴᖃᕐᓂᖏᓐᓂᒃ, ᑐᑭᒧᐊᒍᑕᐅᔪᓐᓇᕋᔭᕐᒪᑕ ᒪᓕᒐᖃᖅᑎᑦᓯᒧᓄᑦ ᑕᒪᒃᑯᐊ 
ᐋᖅᑭᒃᑕᐅᔾᔪᑎᒃᓴᖏᓐᓄᑦ ᐋᖅᑭᒋᐊᓖᑦ.  ᑕᐃᒪᐃᒻᒪᑦ, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ ᐊᑐᓕᖁᔨᔪᑦ 
ᐃᓘᓐᓇᑎᒃ ᓇᓗᓇᐃᖅᑕᐅᓯᒪᔪᑦ ᓄᓇᓂ ᐅᑎᖅᑕᕐᕕᐅᔪᑦ ᑐᒃᑐᓄᑦ ᐊᖅᑯᑎᒻᒪᕆᖕᒪᑕ, ᕿᑐᓐᖏᐅᕐᕖᑦ, ᓄᕐᕋᖃᕐᕖᓪᓗ 
ᑎᒃᑯᐊᖅᑕᐅᓗᑎᒃ ᓴᐳᔾᔭᐅᓯᒪᒋᐊᖃᕐᓂᖏᓐᓄᑦ, ᐊᑐᖅᑕᐅᔪᓐᓇᐃᓕᔾᔪᑎᒃᓴᖏᓐᓂᒃ, ᐃᓚᐅᓗᑎᒃ ᐅᔭᕋᖕᓂᐊᓂᖅ ᐊᒻᒪ 
ᐅᖅᓱᐊᓗᒃᓴᖅᓯᐅᕐᓂᖅ, ᓴᓇᓂᕐᒧᑦ ᐃᖏᕐᕋᓂᕐᒧᑦ ᐊᖏᔪᓂᒃ ᐊᖅᑯᑎᒃᓴᓂᒃ ᐊᒻᒪ ᐱᖁᑎᕐᔪᐊᓂᒃ ᐊᐅᓚᒐᔭᖅᑐᓂᒃ. 

 

ᐋᖅᑭᒃᓱᖅᑕᖏᑦ ᐆᒪ:  ᑳᓚ ᓕᑦᑐ, ᐆᒪᔪᓕᕆᔨ, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐊᔨᖃᑎᒋᔭᐅᔪᑦ:  ᑖᓂᑲ ᑯᕆᔅᑐ, ᐆᒪᔪᓕᕆᔨ,  ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐅᓪᓗᐊ: ᔫᓂ 16, 2015 

Figure 1. ᓄᓇᓐᖑᐊᖅ ᑕᑯᒃᓴᐅᑎᑦᑎᔪᖅ ᑲᓇᑕᒥ ᐊᕙᑎᓕᕆᔨᒃᑯᑦ ᐊᑐᓕᖁᔭᖓᑦ ᐅᑎᖅᑕᖅᓄᑦ ᑎᖕᒥᐊᓄᑦ 
ᑕᕆᐅᕐᒥᐅᑕᕐᓄᑦ ᐅᑎᕆᐊᕈᑕᐅᔪᑦ.   


	ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐱᔭᕐᓃᑦᑐᓄᑦ ᑐᓂᔭᖓᑦ ᑖᒃᑯᓄᖓ ᓄᓇᕗᒥ ᐸᕐᓇᐃᔨᓄᑦ

